
1

Litholakala Kanjani iBandla Leqiniso na?

2

Uke uzibuze ukuthi kungani kunamabandla amaningi 
kangaka ehlukene na?!
Abantu abafana nawe nami singadideka.!
Yilelo nalelo bandla  lifundisa ukuthi yilona 
elineqiniso.!
Uke uzibuze ukuthi yiliphi ibandla elifundisa futhi 
likholwa yiqiniso ngempela ngoNkulunkulu na?

3

Sihlobo, iBhayibheli lisiphathele impendulo.  
Kulomhlaba ogcwele ukudideka, iZwi likaNkulunkulu 
singalethemba njalo ukuze sikwazi ukwehlukanisa 
phakathi kweqiniso nenkohliso!

4

Isihloko senkulumo yethu manje sithi:  Yini 
kunamabandla ehlukene amaningi kangaka na?

5

Amose 3:7.!
Ngokuba iNkosi uJehova ayenzi lutho ingayambulanga 
imfihlakalo yaYo ezincekwini zaYo abaprofethi.!
Amose 3:7.

6

(Video: 4 sec) Masiye ezwini likaNkulunkulu.!
Khumbula ukuthi okucatshangwa yimina, 
akubalulekile.!
Okubalulekile ukuthi kuseBhayibhelini na?!
Uma kukhona, ngiyakholwa yikho.!
Uma kungekho, ngiyakubonga

7

Ukuqala lesifundo, masiye encwadini yokugcina 
yeBhayibheli - iSambulo.!
Isambulo, isahluko 6, sikhuluma ngabagibeli abane.



22 – Kwaze Kwakuningi Okukhethwa Kukho

2

8

Labagibeli bamele izigaba ezehlukene zesikhathi 
emlandweni webandla lobuKristu.!
Kulezo zigaba zesikhathi, sibona ukukhula 
kwamabandla ehlukene esinawo namuhla.

9

Isambulo 6:1!
Ngase ngibona lapho iWundlu livula olunye 
lwezimpawu;

10

ngezwa esinye sezidalwa ezine sisho njengezwi 
lokuduma, sithi:  Woza!!
Isambulo 6:1.!
Umlando wobuKristu manje uyembuleka lapha 
kuSambulo 6.

11

Isambulo 6:2!
Ngabona, bheka, nanto ihashi elimhlophe, nohlezi 
phezu kwalo ephethe umnsalo wanikwa umqhele,

12

waphuma engonqobayo nokuyakunqoba.!
Isambulo 6:2.

13

Ngakhoke, ibandla lokuqala yibandla elinokukholwa 
okunqobayo.!
Umbala omhlophe, umele ukukholwa okumsulwa.

14

Kwakuyokuba mnandi ukuphila kuleso sikhathi esanda 
kunyuka uJesu.

15

Abafundi babegcwele isibindi nokukholwa, ngoba 
babekade behamba,  bekhuluma noJesu.!
Babembonile evuka.!
Bambona enyukela emazulwini.!
Babazi ukuthi uyabuya futhi.!
Bekholwa izithembiso zaKhe ngazo zonke izinhliziyo 
zabo.

16

Bashumayela izindaba ezimnandi, ivangeli, 
ngomdlandla omkhulu emhlabeni wonke.

17

Eqinisweni, izindaba ezimnandi zosindiso, 
zashunyayelwa kuwo wonke umhlaba owaziwayo 
ngalezo zinsuku.  Uthi uPawulu:  Nani ekade 
ningabafokzai nezitha engqondweni ngemisebenzi 
emibi,

18

nokho manje usebuyisene nani

19

emzimbeni wenyama yayo ngokufa ukuba animise 
ningcwele,

20

ningenasisihla nacala phambi kwaKhe.

21

uma kambe nihlala ekukholweni, nisekeliwe nigxilile,

22

ningagudluzwa ethembeni levangeli enalizwayo,

23

elashunyayelwa kukho konke okudaliweyo okuphansi 
kwezulu, engenziwa isikhonzi salo mina Pawulu.!
KwabaseKolose 1:21 - 23.

24

Izenzo 5:14!
benezelwa kakhulu abakholwa yiNkosi, abaningi 
abesilisa nabesifazane.  Izenzo 5:14.!
Incwadi yeZenzo isitshela ukuthi izinkulungwane 
zazibhabhadiswa mihla yonke.

25

Izenzo 2:47!
...INkosi yenezela ebandleni imihla ngemihla 
abasindiswayo.  Izenzo 2:47!
Ibandla kwakungumzimba kaKristu.

26

Abantu babebhabhadiselwa kuJesu.!
Babebhabhadiselwa emzimbeni waKhe, ibandla.!
Kwakubalulekile kubafundi bokuqala ukwethembeka 
kuJesu.!
Kwathi uma abafundi besatshiswa ukuba bangafundisi 
ngegama likaJesu, bathi:

27

Izenzo 5:29.!
Kepha uPetru nabaphostoli baphendula bathi:  Simelwe 
ukulalela uNkulunkulu kunabantu.  Izenzo 5:29.!
Kwakubaluleke kakhulu ukwenza okushiwo 
uNkulunkulu, kunokulandela amasiko abantu.

28

Kanjalo, babenokukholwa okumsulwa, ngoba babekade 
benoJesu.!
Babekholwa yilokho uJesu ayekukholwa.!
Bafundisa lokho okwakufundiswa nguJesu.

29

Yikhona ukukholwa esidinga ukuba nakho namuhla - 
okulula, okumsulwa, okubheke phambili ekubuyeni 
kukaKristu.!
Ukukholwa okubheke phambili ekumemezeleni 
izindaba ezimnandi zosindiso kubangane bethu bonke 
nomakhelwane - kuwo wonke umhlaba - ukugcwalisa 
umyalo omkhulu wevangeli esawunikwa nguJesu.!
Ukukholwa okumsulwa lokhu.!
Kwakuyilokho-ke ukukholwa kwabazalwane ebandleni 
elalisanda kubunjwa.

30

Ibandla lokuqala elalinokukholwa okunqobayo, 
limelwe yihashi elimhlophe.!
Lesigaba sesikhathi saphela ngo A.D. 100.

31

Wabonani uJohane ngesikhathi uJesu esevula uphawu 
lwesibili na?

32

Kwase kuphuma elinye ihashi elibomvu, nohlezi phezu 
kwalo waphiwa ukususa ukuthula emhlabeni,

33

ukuze babulalane, wanikwa nenkemba enkulu.!
Isambulo 6:4.!
Lapha-ke sibona kufanekiswe ukukholwa 
okuchashazelwe yigazi.

34

Siyazi ukuthi emuva kuka A.D. 100, kwaqala 
ukuthuthelwa kwamaKristu eRoma, lapho ayebulawa 
khona, amaningi kuwona efunzwa emabhubesini 
ezindaweni zokuzijabulisa embusweni waseRoma.

35

Kwakuyisikhathi esinzima ebandleni lobuKristu!!
Kodwa noma kunjalo, ibandla lakhula.!
Omunye umbhali womlando webandla wathi 
kwakungathi igazi lamaKristu liyimbewu.!
Kwakuthi uma efa amaKristu ngenxa kaJesu, kufane 
nembewu etshaliwe, kuvuke amaningi esikhundleni 
sawo.!
Izindaba ezimnandi zosindiso zenabela kuwo wonke 
umbuso waseRoma nakuwo wonke umhlaba 
owawaziwa ngalezo zikhathi.

36

Ihashi elibomvu limele ukukholwa okuchashazelwe 
yigazi.!
Uphawu lwesibili yibandla lobuKristu kusukela ku 
A.D. 100 kuya ku A.D. 323.

37

Manje uJesu uvula uphawu lwesithathu - isigaba 
sesithathu sebandla lobuKristu.!
Kuthe selivula uphawu lwesithathu, ngezwa isidalwa 
sesithathu sithi:  Woza!

38

Ngase ngibona, bheka, nanto ihashi elimnyama nohlezi 
phezu kwalo ephethe isilinganiso ngesandla sakhe.!
Isambulo 6:5.

39

Lelihashi elimnyama limele ukukholwa okuxubile.

40

Izenzo 20:29, 30!
Mina ngiyazi ukuthi emva kokumuka kwami 
kuzakungena kini izimpisi ezihahayo zingawuhawukeli 
umhlambi.

41

Naphakathi kwenu kuzakuvuka amadoda akhuluma 
okudukisayo, ahunge abafundi ukubalandela.  Izenzo 
20:29, 30.!
Yisikhathi esidabukisayo lesi ebandleni lobuKristu.

42

Yisikhathi lapho ukukholwa kwakuxutshwa - lapho 
ubuhedeni babuhlangene nobuKristu.!
UDaniyeli wayekuprofethile lokhu.

43

Daniyeli 8:12!
Kwabekwa impi yokulwa kanye nomnikelo oshiswa 
imihla yonke ngesiphambeko:

44

lwaphonsa phansi iqiniso, lwenza njengentando yalo, 
lwaba nempumelelo.!
Daniyeli 8:12

45

Iqiniso lokuqala elikhulu elalahleka ngalesikhathi 
ukusindiswa ngokukholwa kuJesu yedwa.!
Ukusindiswa ngoJesu kwagudluzwa okushiwo 
yibandla.

46

Uma usakhumbula esikufundile ngaphambili, usindiso, 
ngokweBhayibheli, yisipho sesihle.  Luyisipho, ngoba 
sonke sonile, asisifanele.!
Sifanelwe ukufa, ngoba inkokhelo yesono ukufa.!
Kodwa isipho sikaNkulunkulu singukuphila 
okuphakade.

47

Siseyizoni, uKristu wasifela.!
Yivangeli elilula lelo.

48

Ukuze sithole leso sipho sesihle, esikudingayo-nje 
ukumema uJesu ezihliziyweni zethu.

49

Kanjalo usixolela zonke izono zethu.

50

Okwesibili, uzosipha amandla okuphila sengenzi isono.  
Uzosipha amandla okuhamba ezinyathelweni zaKhe.

51

Kodwa leliqiniso elisobala levangeli, lelivangeli elilula 
njengoba linjalo kuJesu, lagudluzwa okushiwo 
yibandla ngalesikhathi kuxutshwa ukukholwa 
nobuhedeni.

52

Esikhundleni sokuya ngesibindi esihlalweni sobukhosi 
sikaNkulunkulu, bathole umusa waKhe 
nokuthethelelwa, esikhundleni sokuvuma izono zabo 
njengokusho kweBhayibheli, amaKristu atshelwa 
ukuthi adinga ukukhokha imali ukuze kuxolelwe izono 
zawo.

53

1 Johane 1:9.!
Kodwa iBhayibheli lithi:  Uma sizivuma izono zethu, 
uthembekile, ulungile ukuba asithethelele izono, 
asihlambulule kukho konke ukungalungi.!
1 Johane 1:9.

54

AmaKristu atshelwa ukuthi mawaye kumPristi.!
Aye kumuntu wenyama.!
Ayengasakwazi ukuya ngesibindi esihlalweni 
sobukhosi sikaNkulunkulu.!
Usindiso lwajika kwaba yinto elukhuni.!
Nabo abantu bakwamukela lokhu kuxutshwa 
kwenkolo, ngoba babengenalo iBhayibheli.

55

Eqinisweni kwaku ukwephula umthetho ukutholwa 
uneBhayibheli.!
Yayingakabikhona imishini yokubhala, ngakhoke 
kwakulukhuni ukuthola ngisho nesicucu semiBhalo.!
Abantu abaningi bamukela lokho abakutshelwa 
yibandla, kanjalo ubuKristu bagcwala inkohlakalo.

56

Iqiniso lesibili elaxutshwa nobuhedeni laliphathelene 
nokukhonza izinto ezenziwe ngokhuni noma 
ngamatshe esikhundleni sokukhonza uNkulunkulu 
uMdali wethu.  Uthi uNkulunkulu emiyalweni 
eyishumi:

57

Eksodusi 20:4, 5!
Ungazenzeli izithombe ezibaziweyo, namfanekiso 
wokusezulwini ngaphezulu,

58

nowokusemhlabeni phansi, nowokusemanzini phansi 
komhlaba;

59

ungazikhothameli, ungazikhonzi, ngokuba Mina Jehova 
uNkulunkulu wakho nginguNkulunkulu onomhawu,

60

ngihambela ububi bawoyise kubantwana baso 
isizukulwane sesithathu nesesine sabangizondayo.!
Eksodusi 20:4, 5.

61

Lesi kwakuyisikhathi lapho kwangena khona 
ukukhonzwa kwezithombe ebandleni.!
ImiYalo eyiShumi ikubeka obala ukuthi akufanele 
kukhonzwe noma yini ngaphandle kukaNkulunkulu 
uqobo lwaKhe.

62

qiniso lesithathu leBhayibheli elaxutshwa nobuhedeni 
ngalesikhathi, lalithintene nomyalo wesine nosuku 
lokukhonza.!
Qaphela ukuthi lithini iBhayibheli ngoDaniyeli uma 
ebona lokhu:

63

Daniyeli 7:15.!
Mina Daniyeli, umoya wami wakhathazeka 
edokodweni lawo, nemibono yekhanda lami 
yangihlupha.!
Daniyeli 7:15.

64

Nibonile uConstantine eshaya umthetho wokuqala 
wokugcinwa kweSonto:  eguqula usuku lokukhonza 
iSabatha losuku lwesikhombisa, eluyisa osukwini 
lokuqala lweviki, iSonto.

65

Kodwa masikhumbule ukuthi uJesu wathi:  Uma 
ningithanda, niyakugcina imiyalo yaMi.  Johane 14:15.!
Kodwa ngalesikhathi sokuxuba, uthando ngoJesu 
lwaphola, abantu abaningi balandela amasiko 
esikhundleni sikaNkulunkulu.

66

Ibandla lamukela ukuxuba noma ukusheba, mayelana 
neSabatha, lazama ukuguqula usuku lokukhonza.!
Ngomhla ka 21 May, 1995, incwajana okuthiwa 
yiSentinel, ekhishwa yiSt. Catherine’s Catholic Church 
yathi:

67

Okuyiyona nguquko yesibindi nengukhukhulela-ngoqo 
ibandla elake layenza, yenziwa ngekhulu lokuqala 
leminyaka ngemuva kukaJesu.  Usuku olungcwele,

68

iSabatha, laguqulwa lasuswa ngomGqibelo layiswa 
osukwini lweSonto...kungekho myalo ovela kuyo 
imiBhalo, kodwa ngokwamandla ebandla uqobo...

69

Abantu abacabanga ukuthi imiBhalo kufanele kube 
iyona kuphela umthetho wamaKristu, bekufanele babe 
ngamaSeventh-day Adventist, bagcine umGqibelo 
ngcwele.

70

Ukukhonza ngeSonto, usuku lokuqala lweviki, akukho 
eBhayibhelini. Izazi zeBhayibheli emhlabeni wonke 
ziyakuvuma lokhu!

71

Njengoba sesibonile, inguquko yenziwa umbusi 
waseRoma uConstantine, ngo A.D. 320.  Ibandla 
lakwamukela lokhu.

72

Bangane bami, uma sifuna ukwenza okushiwo 
yiBhayibheli, masibe ngamaSeventh-day Adventist!  
Kulesi sikhathi sokusheba, usuku lwelanga 
lwabahedeni lwathatha indawo yeSabatha elingcwele 
laseBhayibhelini.

73

Incwadi “The History of the Eastern Church” ikhasi 184,  
ithi:  Imali yombuso kaConstantine, ebusweni 
obubodwa yayinamagama amele uKristu, ngakobunye 
kunomfanekiso wesithixo selanga...

74

sengathi wayengafuni uConstantine ukwehlukana 
nokukhonza ilanga.  Akusona isimanga lesi?

75

UNkulunkulu ukwenza kube sobala emiyalweni yaKhe 
ukuthi:

76

Eksodusi 20:11!
Ngokuba ngezinsuku eziyisithupha uJehova wenza 
izulu nomhlaba, nolwandle, nakho konke okukukho

77

waphumula ngosuku lwesikhombisa;  ngalokho 
uJehova walubusisa usuku lweSabatha, walungcwelisa.!
Eksodusi 20:11.

78

UNkulunkulu ukucacisile ukuthi ufuna abantwana 
baKhe bagcine iSabatha losuku lwesikhombisa 
lubengcwele.!
Emuva, ekuqaleni kwezinto zonke, iBhayibheli lithi:

79

Genesise 2:3!
UNkulunkulu wabusisa usuku lwesikhombisa 
walungcwelisa,

80

ngokuba ngalolosuku waphumula emisebenzini yonke 
abeyidalile uNkulunkulu, wayenza.!
Genesise 2:3.

81

Uma uNkulunkulu onguMdali

82

wabusisa usuku,

83

uma wabekela usuku eceleni,

84

uma wenza usuku olulodwa lwabangcwele ngaphezu 
kwazo zonke ezinye, ngakhoke, zihlobo, umuntu 
akanalungelo noma amandla okuluguqula!!
Lokho kwenza kube udaba lokukhonza, udaba 
lokulalela okushiwo uNkulunkulu noma amasiko 
abantu.

85

Yiso-ke lesi isigaba sokuxutshwa kokukholwa.  
Lesikhathi sokuxutshwa kokukholwa saqala ngo A.D. 
323 kwaze kwaba ngu A.D. 536.

86

Manje sidlulela esigabeni sesine sebandla lobuKristu 
okuyihashi elimpofu.

87

Isambulo 6:7, 8!
Nalapho livula uphawu lwesine, ngezwa izwi lesidalwa 
sesine sithi: Woza!

88

Ngase ngibona, bheka, nanto ihashi elimpofu nohlezi 
phezu kwalo, igama lakhe lalingukuFa, neHayidese 
lalandelana naye; 

89

base benikwa amandla phezu kokwesine komhlaba 
ukuba babulale ngenkemba,

90

nangendlala, nangokufa, nangezilwane zomhlaba.!
Isambulo 6:7, 8.



22 – Kwaze Kwakuningi Okukhethwa Kukho

14

91

Ukukholwa okufile - uphawu lwesine.!
Kwakuyisikhathi sokuhlangana kwebandla nombuso.!
I “Holy Roman Empire” yayiseyisimeme ngalesikhathi, 
futhi ayigcinanga ngokuba umbuso kwezenkolo, kodwa 
nakwezepolitiki.!
Lapha sibona ukuhlangana kwebandla nezepolitiki.

92

Ake uqaphele lamazwi:  UbuKristu kwaba yinkolo 
egxilile embusweni waseRoma, bathatha indawo 
yobuhedeni.

93

UbuKristu, njengoba babunjalo ngeminyaka 
yobumnyama (dark ages), bungabizwa ngokuthi:  
Ubuhedeni obubhabhadisiwe.!
 – Church History, Century 2, chap. 2, sec. 7.

94

Khumbula, ngalesikhathi abantu babengenakho 
ukufinyelela eBhayibelini.!
Eqinisweni kwaku ukwephula umthetho, futhi 
njengoba sesibonile, nemishini yokubhala 
yayingakabikho.

95

Abantu balandela amasiko.!
Balandela ubuhedeni nezinye izimiso ezazifohlile 
zangena ebandleni.!
Umlando wangempela lona esikhuluma ngawo.

96

(Video: 7 sec) Ibandla elalikhona kwakuyibandla 
lamaRoma.!
Futhi, asibhekisile kumuntu othile, sikhuluma 
ngenqubo!!
Kukhona amaSistela nabaPristi bamaKhatholika 
abaningi abalungile nabahle, futhi kukhona 
abazalwane abaningi bamaKhatholika emhlabeni 
wonke, abathanda uJesu, bafuna iqiniso.!
Kubalulekile ukwazi ukuthi kungani silapho sikhona 
njengamanje.



22 – Kwaze Kwakuningi Okukhethwa Kukho
22 – K

w
aze K

w
akuningi Okukhethw

a K
ukho

15

97

Kwakuyisikhathi esibi sokusheba inkolo, isikhathi 
sokuhlukunyezwa kwabantwana bakaNkulunkulu.

98

Kungakho kuthiwa yiminyaka yobumnyama.!
Izigidi ezingamashumi amahlanu zamaKristu 
ezabulawa ngenxa yenkolo yazo.

99

Qaphela lapha izinyathelo eziya ekuxubeni inkolo:

100

amasiko,

101

ukuzijezisa

102

nokuthenga intethelelo, kwangena ebandleni.!
Wawungakhokha imali ukuze kuthiwe izihlobo zakho 
ziphumile endaweni okuthiwa yisihlanzo, noma 
wawungazikhokhela wena uqobo ukuze ungayi kuleyo 
ndawo uma sewufile.!
Esinye isibonelo sobuhedeni ebandleni lesi.

103

Ayikho into okuthiwa yisihlanzo ezwini 
likaNkulunkulu.!
Izithombe zafohla ebandleni kanye nohlelo lwabapristi 
nokunye.!
Ngabe iqiniso likaNkulunkulu lalizonyathelwa 
ngezinyawo kuze kube phakade?!
Cha, ngoba ukukhanya kweqiniso kwakuzogqobhoza 
ubumnyama.!
Nezinyathelo zazizothathwa ukwenza indlela ebuyela 
eqinisweni elalilahleke ngeminyaka yobumnyama.

104

Ngiminyaka yemvuselelo, ukukholwa okumsulwa 
kukaJesu babuye batholakala.

105

Abokuqala abathatha izinyathelo zokuphuma 
eminyakeni yobumnyama yawo 1400, kwakungama 
Waldensians.

106

Bathola kabusha izwi likaNkulunkulu, iBhayibheli.!
IBhayibheli libaluleke kakhulu.!
Ukuba sasingenalo izwi likaNkulunkulu, ukuba 
sasingenazo izincwadi zaKhe zothando asibhalele zona 
eBhayibhelini, ngabe  siyanhlanhlatha.

107

Enyakatho nelaseNtaliyane, sithola umlando 
wamaWaldensians ayekholelwa eBhayibhelini.!
Laba bantu babebhala imiBhalo engcwele ngesandla, 
banikeze iziqephu ezinganeni zabo.!
Leziqephu zazithungelwa ezingutsheni zezingane 
ezazingena emadolobheni aseYurophu.!
Zazipha abangane ezazibathola ezimakethe 
nasezikoleni.

108

Kodwa, isijeziso uma ubanjiwe wenza lokho, sasinzima 
- babeshiswa bephila.!
Yize noma abaningi kubona balahlekelwa ukuphila 
kwabo, amaWaldensians abona kunhloniphekile ukufa, 
ukuze umsebenzi kaNkulunkulu uphile njalo.

109

Ngemuva kwamaWaldensians, kwafika umvuseleli, 
isazi ngeBhayibheli ePrague, ogama lakhe lingu John 
Huss.!
UHuss, nomngane wakhe uJerome, bathola ukuthi 
kubaluleke kakhulu ukulalela uNkulunkulu 
kunokuthobela ibandla noma umuntu.

110

Ngenxa yokuzimisela kwabo ukulalela, nokukholwa 
lokho esifanele ukukukholwa okushiwo uNkulunkulu 
esikhundleni sokulandela amasiko ebandla, bashiswa 
bephila.!
Umlotha wabo waphonswa emfuleni ogelezela olwande 
iMediterranean.!
Ngendlela efanayo, imvuselelo yasuka emthonjeni 
wayo yageleza kuwo wonke umhlaba.

111

Ngemuva kokuba uHuss no Jerome beshisiwe, indoda 
yase Jalimane engu Martin Luther, yathola iqiniso 
leBhayibheli malunga nokusindiswa ngomusa kuphela.

112

Abanye abantu babuza lombuzo:  Kungani ukuba 
uLuther engawatholanga wonke amanye amaqiniso 
ayecashe ngeminyaka yobumnyama na?!
IBhayibheli lithi:

113

Johane 16:12.!
Ngisenokuningi okokunitshela, kodwa ningekuthwale 
manje.!
Johane 16:12.

114

Ukuthola amaqiniso eBhayibheli ayekade elahlekile 
kwathatha isikhathi eside - kwaba ngumsebenzi 
oqhubeka njalo.!
Kwathatha amakhulu eminyaka ukuba silahlekelwe 
ukukholwa kukaJesu ngeminyaka yobumnyama.!
Futhi kwakuzothatha iminyaka ukuthi lamaqiniso 
aphinde atholakale.

115

Kwathi ngokufa kukaLuther, abalandeli bakhe bathatha 
lokho ayekusho, base beqala ibandla lamaLuthela.!
Ngokwabo, imvuselelo yaphela ngokufa kuka Luther.

116

Siyasuka eJalimane, siya eGeneva, kwelaseSwitzerland, 
lapho sithola khona isazi seBhayibheli uCalvin, 
okwathi

117

ekufundeni kwakhe, wathola ukuthi amaKristu 
mawangagcini ngokwamukela umusa nokuxolelwa, 
nokuthi afanele ukuza ngesibindi phambi kwesihlalo 
somusa, kodwa futhi, kubalulekile ukuthi mawakhule 
kuKristu.

118

Kanjalo uCalvin wafundisa ngokukhula, okuvame 
ukubizwa ngokuthi ukungcweliswa.!
Njengoba samukela uJesu, usipha amandla okunqoba 
isono.

119

Ekufeni kukaCalvin, abalandeli bakhe bathatha 
imfundiso yakhe, baqamba ibandla lePresbyterian.!
Niyabonake ukuthi iqiniso elalilahleke ngeminyaka 
yobumnyama lalitholakala futhi kancane kancane.

120

Ngemuva kwesikhathi sikaCalvin, kwakukhona isixuku 
samaKristu ezindaweni ezehlukene enyakatho 
neYurophu, abafunda amaBhayibheli abo, bathatha 
isinqumo sokuthi esikhundleni sokufafaza abantwana 
ngamanzi,

121

umbhabhadiso kufanele ulandele isibonelo sikaJesu 
ngokuthi kube yisinqumo somuntu, nokuthi 
makacwiliswe.!
Babizwa ngokuthi ngama Anabaptist.

122

Ukubhabhadiswa ngokucwiliswa - ufakwe ngaphansi 
kwamanzi njengoba kwenziwa kuJesu, yiqiniso 
elibaluleke kakhulu, elalahleka ngeminyaka 
yobumnyama.  Kuwumfanekiso wokufa esonweni, 
nokuphila noNkulunkulu.

123

KwabaseRoma 6:3, 4!
Kumbe anazi yini ukuthi sonke esabhabhadiselwa 
kuKristu Jesu, sabhabhadiselwa kukho ukufa kwaKhe 
na? 

124

Ngakho sembelwa naYe ngokubhabhadiselwa kukho 
ukufa 

125

ukuba njengalokho uKristu wavuswa kwabafileyo 
ngenkazimulo kaYise, kanjalo nathi sihambe 
ekuphileni okusha.!
KwabaseRoma 6:3, 4.

126

Futhi ukuze sibhabhadiswe njengoJesu,

127

masifunde kuYena,

128

sivume izono zethu,

129

samukele uJesu njengoMsindisi wethu.!
Amaningi ama Anabaptist abulawa ngoba ayekholwa 
ukuthi kufanele ahambe ezinyathelweni zikaJesu, 
abhabhadiswe njengoba naYe wabhabhadiswa.

130

Kulesiqalo esincane, kwahluma ibandla lamaBaptisi.

131

Mathewu 28:18, 19!
UJesu wasondela, wakhuluma kubo, wathi:  Ngiphiwe 
amandla onke ezulwini nasemhlabeni.

132

Hambani nenze izizwe zonke abafundi,

133

nibabhabhadise egameni likaYise neleNdodana 
nelikaMoya oNgcwele.!
Mathewu 28:18, 19.

134

UJesu wanikeza umyalo ebandleni laKhe ukuba 
lihambe lifundise, libhabhadise, lenze abafundi.!
AmaBaptisi ayelandela futhi efeza lowomyalo, 
njengoba nathi senza namuhla!

135

Niyabona, labavuseleli ngabanye, babethola amaqiniso 
ayekade elahlekile ngeminyaka yobumnyama.!
Njengoba babewathola lamaqiniso, abalandeli babo 
bahlangana ndawonye benza lokho ekuhambeni 
kwesikhathi okwabizwa ngokuthi amabandla 
amaProtestandi, njengeLuthela, amaPresbyterians 
namaBaptisi. 

136

Ekugcineni, eNgilandi, indoda engu John Wesley yaqala 
ukufundisisa iBhayibheli layo.

137

Umfowabo, uCharles, wabhala amaculo amnandi 
ngoJesu ngoba wayekholwa ukuthi kufanele kuculwe 
ezinkonzweni.!
Futhi bathola ukuthi kwakungagcini ngokwamukela 
isipho sesihle sosindiso, ukulalela uNkulunkulu, 
nokubhabhadiswa ukhule emseni, kodwa 
kwakudingeka nobungcwele futhi, ngokwezwi 
likaNkulunkulu.  !
UJohn Wesley wayengumvuseleli onamandla, okwathi 
ekufeni kwakhe, abalandeli bakhe bathatha imfundiso 
yakhe nezabanye abavuseleli, baqamba ibandla 
lamaWeseli.

138

Ezindaweni ezehlukene zomhlaba njengaseNingizimu 
Melika, eYurophu naseNyakatho Melika, abantu baqala 
ukufunda ngokubuya kukaJesu.

139

Indoda engu William Miller waseNyakatho neMelika, 
wafunda ngezithembiso zikaJesu kuJohane 14.  !
Futhi wafunda ngeziprofetho zikaDaniyeli neSambulo, 
wathola ukuthi uJesu uzobuya masinyane.

140

Ngokunjalo-ke, ukuthathela kulokho 

141

okwafundiswa amaWaldensian ngeBhayibheli,

uHuss ngokulalela,

143

uLuther ngomusa,

144

uCalvin, ngokungcweliswa noma ukukhula,

145

ama-Anabaptist ngombhabhadiso,

146

noWesley ngobungcwele, uMiller wenezela kulokhu 
enye imfundiso ebalulekile:  ukusondela kokuza 
kwesibili kukaKristu.

147

Ngemuva kokufa kukaMiller, waqhubeka umkhankaso 
wokulindela ukubuya kukaJesu.!
Izihlobo zakhe nazo zathola ukuthi uma umuntu efa, 
ulalela kuJesu, elindele uvuko.!
Njengoba lifundisa ngokusobala iBhayibheli, siyolala 
kuze kube yisikhathi sovuko lapho siyobizwa ukuba 
siphume emangcwabeni.!
Yeka lolosuku lwenkazimulo, lapho siyohlangana 
nezihlobo zethu esizithandayo!

148

AmaAdventist athola lokhu eBhayibhelini:

149

1.  Ukufa kungukulala.

150

2.  UJesu uyeza masinyane.

151

3.  Uyovusa abafileyo ngesikhathi sovuko.

152

1 KwabaseThesalonika 4:16.!
Ngokuba iNkosi uqobo iyakwehla ezulwini ngezwi 
lenhlokomo, ngephimbo lengelosi enkulu nangecilongo 
likaNkulunkulu.  Nabafileyo kuKristu bayakuvuka 
kuqala.!
1 KwabaseThesalonika 4:16.

153

Johane 14:15!
Ngemuva kwesikhathi sikaWilliam Miller, labo 
abakholwa ekubuyeni kukaKristu babuye  bathola 
amazwi kaJesu abhalwe kuJohane 14:15:!
Uma ningithanda, niyakugcina imiyalo yaMi.!
Niyabona, sonke sifanele ukuba nobudlelwane 
bothando noJesu.!
Ngoba siyamthanda, sifuna ukugcina yonke imiyalo 
yaKhe.!
Kungesiyo ethile, kodwa yonke.

154

Mathewu 15:9!
Qaphela okwashiwo uJesu kuMathewu 15:9:  Kodwa 
bangikhonza ngeze, befundisa izifundiso eziyimiyalo 
yabantu.!
Kuyiqiniso kangakanani namuhla lokho.!
Abantu bafundisa okwabo.

155

Akubalulekile ukuthi umuntu uthini.!
Okubalulekile okushiwo uNkulunkulu.

156

Uma sekufikwa odabeni lokukhonza, sifanele 
ukukhonza uNkulunkulu ngosuku lweSabatha 
asikhethele lona.!
Luwusuku olukhethekile asiphe lona.!
Njengoba lamaqiniso akhethekile ayetholakala kabusha 
eBhayibhelini, abantu ababewafunda, bahlangena 
benza ibandla lamaSeventh-day Adventist.!
UIsaya 58:13 no 14, waprofetha ukuthi kuyakuba khona 
umyakazo wokuvala izikhala  ezazivuliwe emthethweni 
kaNkulunkulu.  Lendimana ikhuluma ngalolusuku 
olukhethekile:

157

Isaya 58:13, 14!
Uma ulubuyisa unyawo lwakho kulo iSabatha, ukuze 
ungenzi umsebenzi wakho ngosuku lwaMi olungcwele,

158

ulibize iSabatha ngokuthi intokozo, nolungcwele 
lukaJehova ngokuthi lunodumo, uludumise,

159

ungahambi ngezindlela zakho, ungawuqhubi 
umsebenzi wakho, ukhulume ize, 

160

khona uyakuzijabulisa kuJehova;

161

ngikukhweze ezindaweni eziphakemeyo zomhlaba,

162

ngikuphe ukuba ulidle ifa likaJakobe uyihlo.!
Ngokuba umlomo kaJehova ukukhulumile.

163

INkosi isitshela ngokusobala ukuthi masingenzi 
msebenzi ngalolosuku.!
Singaqhubi amabhizinisi ngalo.!
Singazifuneli eyethu injabulo ngalolosuku.

164

Usuku olungcwele.!
Uma sibeka uNkulunkulu kuqala ngeSabatha, lokho 
kuzoletha injabulo.!
ISabatha liyathokozisa.!
Akasusi lutho kithina uNkulunkulu - usinika isibusiso 
esikhethekile.  Kufana neholide elikhokhelwayo.!
Uthi uzosikhweza ezindaweni eziphakemeyo 
zomhlaba.!
Yika leso sibusiso azosinika sona uma sibeka Yena 
phambili empilweni yethu - uma simlandela futhi 
sigcina iSabatha laKhe ngcwele njengoba esho.

165

Ngalo lonke iqiniso uNkulunkulu asifundise lona 
eBhayibhelini, !
USathane uqhamuke nokuyinkohliso - okwamanga.

166

UNkulunkulul uthi uma sifa, silala emangcwabeni.!
Inkohliso kaSathane ithi siya ezulwini noma 
esihogweni kungenjalo, esihlanzweni uma sifa. 

167

UNkulunkulu uthi kubhabhadiswa ngokucwilisa.!
USathane uthi kulungile ukufafaza.!
UNkulunkulu wasinika iqiniso ngezempilo.!
USathane uthi imithetho yempilo yaqedwa.!
Ngalo lonke iqiniso, kukhona !
iqiniso-mbumbulu.!
Leyonto yenza isiphithiphithi.

168

Isambulo 18:2!
Incwadi yeSambulo ikhuluma ngalokho:  Yamemeza 
ngezwi elinamandla, yathi:  Liwile, liwile iBabiloni 
elikhulu, 

169

selibe yindawo yokuhlala amademoni, nendawo 
yokubopha zonke izinyoni ezingcolileyo 
nezizondekayo, !
Isambulo 18:2.!
IBabiloni ngokwesiprofetho, lisho isiphithiphithi 
kwezenkolo.!
Qaphela okunye ukunxusa okwenziwayo lapha.

170

Ngase ngizwa elinye izwi livela ezulwini, lithi:  
Phumani kulo, bantu baMi,

171

ukuze ningahlanganyeli nalo izono zalo, nokuba 
ningamukeli okwezinhlupho zalo.!
Isambulo 18:4

172

UNkulunkulu ubiza abantwana baKhe ukuba baphume 
esiphithiphithini, ukuze bangabi nesabelo ezonweni 
zalo.!
Zihlobo, uJesu uyakubiza manje.!
Manje kuyisikhathi sokusukumela uJesu!

173

Izenzo 2:47.!
Qaphela iZwi likaNkulunkulu:  Bemdumisa 
uNkulunkulu, bethandeka kubantu bonke.  INkosi 
yenezela ebandleni imihla ngemihla abasindiswayo.!
Izenzo 2:47.

174

1 KwabaseKorinte 12:13!
Ngokuba ngaMoya munye thina sonke  sabhabhadiswa 
sibe mzimba munye, noma singaJuda noma 
singamaGreki, noma siyizigqila noma 
singabakhululekileyo -

175

thina sonke saphuziswa Moya munye.!
1 KwabaseKorinte 12:13.

176

1 KwabaseKorinte 1:18!
Ngokuba izwi lesiphambano kwababhubhayo 
lingubuwula, 

177

kepha kithina esisindiswayo lingamandla 
kaNkulunkulu.!
1 KwabaseKorinte 1:18.

178

Njengoba sifundile kusihlwa-nje, kusobala ukuthi 
uJesu, ngempilo yaKhe nezifundiso, wembula iqiniso 
ayefuna abalandeli baKhe balazi futhi balenze.!
Sithole ukuthi uSathane walwa neqiniso kanye 
nebandla likaKristu, elihlukumeza, efaka inkohlakalo, 
namanga, edunga iqiniso uKristu ayelinike abantu 
baKhe.!
Sibonile ekufundeni kwethu iBhayibheli nomlando 
ukuthi uKristu uholela abantu baKhe eqinisweni  
ayelinike ibandla ekuqaleni.!
Ubiza abantu ukuba baphume esiphithiphithini 
sezenkolo beze eqinisweni laKhe.!
Ubungethande yini ukuthi khona manje, usabele uma 
ingelosi ithi:  ...phumani kulo bantu baMi!  !
Awufuni yini khona manje, ukuba yinxenye yebandla 
likaNkulunkulu “eligcina imiyalo yaKhe nokukholwa 
kuJesu” na?!
!
Sibizwa ukuba siphume eBabiloni ukuze senze 
okufaneleyo.!
Uyamthanda uJesu wakho?!
Uyabuya masinyane ukusithatha siye ekhaya 
lasezulwini asilungisela lona manje.!
Awuthandi yini ukumlandela yonke indlela na?


